[bookmark: _GoBack]ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Սիրիական հակամարտության հետևանքով Հայաստան տեղափոխված սիրիահայ երիտասարդության՝ հայաստանյան հասարակությանը լիարժեք ինտեգրելուն ուղղված ծրագրերն ու միջոցառումները, ուսման վարձի մասնակի փոխհատուցման հարցերը կառավարության համար մշտապես դիտարկվել են որպես առաջնահերթություն:  Աշխատանքներ են տարվել համապատասխան գերատեսչությունների, համահայկական կառույցների, հիմնադրամների, ուսումնական հաստատությունների հետ՝ վերջիններիս  կրթական խնդիրների օպերատիվ և արդյունավետ լուծման համար: Մինչ օրս բարձրագույն ուսումնական հաստատություններում սովորող սիրիահայ ուսանողների ուսման վարձերի հարցը շարունակում է մնալ որպես  ամենամյա լուծում պահանջող խնդիր, քանի դեռ չի ավարտվել ուսման ողջ շրջանը:
2012 թվականից սկսած յուրաքանչյուր տարի սիրիահայ ուսանողների ուսման վարձերի մասնակի փոխհատուցման համար ֆինանսական միջոցների հիմնական ծավալը տրամադրվել է «Գալուստ Կիւլպէնկեան» հիմնարկության, Լոնդոնի Սուրբ Սարգիս բարեգործական հիմնադրամի, Հայկական բարեգործական ընդհանուր միության և «Հայաստան» համահայկական հիմնադրամի կողմից: Ցուցաբերած նյութական աջակցության բավարար չլինելու պատճառով՝ նախորդ տարիներին սիրիահայ ուսանողների ուսման վարձերը մասնակի փոխհատուցելու նպատակով ֆինանսական միջոցներ են տրամադրվել նաև պետական բյուջեից: Այսպես, 2014 թվականին պետական բյուջեից տրամադրվել է 26,160.0 հազար դրամ, 2015 թվականին՝ 24,656.0 հազար դրամ, 2016 և 2017 թվականներին՝ 20,000.0 հազար  դրամ, 2018 թվականին՝ 13,762.6 հազար դրամ, 2019 թվականին՝ 7,462.7 հազար դրամ, 2020 թվականին՝ 4,993.0 հազար դրամ, 2021 թվականին 1,534.4 հազար դրամ:
2022 թվականին ուսման վարձավճարի մասնակի փոխհատուցման կարիք ունեն 17 սիրիահայ ուսանող: Նրանցից 11-ի ուսման վարձերի փոխհատուցումը կկատարվի հետևյալ կերպ՝ ուսման վարձերի 70%-ը կվճարի ուսանողը, իսկ 20%-ը՝ Հայկական բարեգործական ընդհանուր միությունը (929500 ՀՀ դրամ), «Գալուստ Կիւլպէնկեան» հիմնարկությունը և Լոնդոնի Սուրբ Սարգիս բարեգործական հիմնադրամը (929500 ՀՀ դրամ):
Սիրիահայ 6-ը ուսանողների ուսման վարձերի 70%-ը կվճարվի այդ ուսանողների կողմից, իսկ 20 %-ը առաջարկվում է վճարել պետական բյուջեի միջոցների հաշվին, որը կազմում է 1,101.0 հազար դրամ: Ընդ որում՝ ծրագրի համաձայն այն ուսանողները, որոնց նախորդ տարվա ՄՈԳ-ը ցածր է առավելագույն գնահատականի 62,5%-ից չեն ընդգրկվում ընթացիկ ուսումնական տարվա ծրագրում, իսկ այն ուսանողները, որոնց նախորդ տարվա ՄՈԳ-ը բարձր է առավելագույն գնահատականի 87,5%-ից, ինչպես նախորդ տարիներին, այնպես էլ այս ընթացիկ ուսումնական տարում, մասնակի փոխհատուցումից (20%) բացի կստանան ևս 10%-ի չափով փոխհատուցում: 
Ուսման վարձավճարների լուծումը շարունակական բնույթ է կրում, քանի որ նշված խնդիրը մնում է որպես սիրիահայ ընտանիքների սոցիալական, թերևս, ամենահրատապ և շարունակական լուծում պահանջող հիմնահարցերից մեկը:

Առաջարկվող կարգավորման բնույթը.
Նախագծի նպատակն է կարգավորել սոցիալապես անապահով 6-ը սիրիահայ ուսանողների ուսման վարձավճարների մասնակի փոխհատուցումը:
Նախագծով առաջարկվում է ՀՀ 2022 թվականի պետական բյուջեով հաստատված՝ Վարչապետի աշխատակազմի «1156. Հայաստան- Սփյուռք գործակցության ծրագիր» ծրագրի «11007. Քայլ դեպի տուն» միջոցառման  տնտեսված գումարներից 1,101.0 հազար դրամը ՀՀ կառավարության պահուստային ֆոնդի միջոցով վերաբաշխում կատարելով «Նվիրատվություններ այլ շահույթ չհետապնդող կազմակերպություններին» հոդվածով ուղղել «1111. Բարձրագույն և հետբուհական մասնագիտական կրթության ծրագիր» ծրագրի «12010. Հայաստանի Հանրապետության բարձրագույն ուսումնական հաստատություններում սովորող սփյուռքահայ ուսանողների ուսման վարձավճարի փոխհատուցում» միջոցառմանը:
Նախատեսվում է վերոնշյալ  միջոցառումներին հատկացված գումարները, նվիրաբերության պայմանագրի հիման վրա, տրամադրել «Սիրիահայերի հիմնախնդիրները համակարգող կենտրոն» հասարակական կազմակերպությանը
Ակնկալվող արդյունքը.
Նախագծի ընդունման արդյունքում մասնակի կփոխհատուցվի սիրիահայ 6-ը ուսանողների ուսման վարձերը և սույն միջոցառումը կիականացվի:
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը առնչվում է Կառավարության 2021-2026թթ. ծրագրի 1-ին բաժնի (Անվտանգություն և արտաքին քաղաքականություն) 1.4 մասի (Սփյուռքի հետ կապեր) 3-րդ և 4-րդ կետերին:
 

